POLELO EA MOHLOMPHEHI TONA-KHOLO DR MOEKETSI MAJORO

MALEBANA LE LITLHASELO LE LIPOLAO TSA LITHO TSA

SEPOLESA SA LESOTHO LE SECHABA

LA 2 LOETSE 2021

LESOTHO.



Ke qale litaba tsa ka ho boka likhomo ho

Motlotlehi, Rabasotho;

Mookameli oa Ntlo ea Senate;

Motsamaisi oa Lipuisano ka Ntlong ea Bakhethoa;
Moahloli e Moholo oa Lekhotla le Phahameng;
Motlatsi oa Tona Kholo;

Matona a khabane a ‘muso oa Motlotlehi;

Litho tsohle tsa matlo a mabeli a ketsa molao;

Bo ‘Mé le bo Ntate.

Kea le lumelisa Basotho ba heso.

Ke bua le lona kajeno ke ngongorehile haholo ke litlhaselo le lipolao tse
soto tsa sepolesa sa Lesotho tseo re li bonang matsatsing a morao tjena.

Liketso tsena ho fihlela ha joale ke tse latelang:

= Botha Bothe moo ka la leshome le metso e mehlano (15"), Hlakola

2021, lepolesa la thunngoa la bolaoa;

» Hona Botha-Bothe hape ka la mashome a mabeli a motso o le

mong (21%) khoeling ea Tlhakubele, lepolesa la thunngoa, la bolaoa;

Thaba Tseka ka la peli (2"Y) ‘Mesa, 2021, lepolesa la thunngoa la

bolaoa;

Berea, ka la leshome le metso e robong (19'™"), Phuptjane, lepolesa

la thunngoa la timela;

Maputsoe, Leribe, ka la leshome le metso e robeli (18"), Phupu,

Mookameli oa Sepolesa sa Maputsoe a thunngoa, a bolaoa;

Ha Legele, Maseru, ka la pele (1%) Phato, 2021, setho sa sepolesa

sa thunngoa, ‘me sa bolaoa;

Mokhotlong, ka la robeli (8") Phato, 2021, setho sa sepolesa sa

boemo ba Sergeant sa selakhoa joale ka phoofolo, sa nkeloa bophelo;

Botha Bothe, ka la leshome le metso e robeli (18"), Phato, 2021,
setho sa sepolesa sa thunngoa, ‘me sa felloa ke bophelo ka la

mashome a mabeli le metso e tSeletseng (26"), Phato;

Mapoteng, Seterekeng sa Berea, ka la mashome a mabeli le motso

o le mong (21°%Y), Phato, 2021, ho ile hoa thunngoa setho sa lebotho la

mesebetsi e ikhethang ea sepolesa le bitsoang SOU, ‘me sa timela le

sona;

= Mazenod, Maseru, maoba mona ka la mashome a mararo le motso
o le mong (31°"), Phato, ho boetse hoa bolaoa setho sepolesa sa ba

sa amohuoa sethunya sa sona.

Kaofela ke litho tse leshome tse seng li bolailoe selemong sena. Khoeling

ena ea Phato e tsoa feta, ke litho tse ‘ne kaofela tse seng li timetse.

Lipalo tsena ka nako e khutSoane ha kana ke tse nyarosang haholo. Leha
mabaka a ka fapana mona le mane, ho hlakile hore joale ntoa e mahlo
mabubelu e lebisitsoe ho bahlanka bana ba Sechaba, ba nkileng kano ea
ho sireletsa Sechaba le boiketlo ba sona. E boetse ke ntho e makatsang
ho elelloa hore bo-rasethunya ba Basotho ba se ba itjoetsitse hore ba tla

lebahanya thebe le litho tsa sepolesa.

Lebitsong la Puso le Sechaba sohle sa Basotho, ke lakatsa ho fetisa
matSeliso ho malapa ohle a amehileng lipolaong tsena tsa litho tsa
sepolesa sa Lesotho. Ka mokhoa o tSoanang ke lakatsa ho tSelisa malapa
ohle a anngoeng ke tlhekefetso kapa lipolao tse etsahetseng matsohong

a sepolesa.



Lipolao tsena tsa litho tsa sepolesa ha se phephetso feela ho Sepolesa
sa Lesotho; li boetse li kenya letsoalo ka hare ho Sechaba le ho hlokisa
Naha ena ea Rabasotho botsitso. Re le puso re ke ke ra shebella ha
naha e hlaseloa ke litloli tsa molao. Kahona ke phatlalatsa mona ho
baetsi ba liketso tsena le bohle ba ntseng ba rera tse ling, hore Puso ea
Lesotho e nka ba phatlalitse ntoa; ‘me ‘Muso o tla etsa sohle ho sireletsa

sepolesa le sechaba sa Basotho.

Ke le Tonakholo ea lona ke tla etella pele Komiti ea Matona a tSireletso,
molao le toka ekasita le bolaoli bohle ba litsi tsa tSireletso. Komiti ena e
gala tSebetso ea eona hang-hang. Sechaba sa heso ntoa ena re a

amohetse, ‘me re tla e hlanaka ho fihlela re e hlotse.

Ke boetse ke ipiletsa ho lona Sechaba ho se nkelane marumo ha ho ena
le ho se utloane lipakeng tsa lona le ho goba liketso tsa boiphetso joalo

ka ha re bone mane literekeng tsa Botha Bothe le Mokhotlong.

Ke phethela puo ena ka ho ipiletsa hape ho litho tsa mafapha a tSireletso
ho se oele molekong oa ho ba karolo ea lihlopha tse loantSanang tsa
"mino oa FAMO kaha ho hlahella hore tse ling tsa lipolao tsena li tsoetsoe

ke ligabang tsa lihlopha tsena.

Ka mehla, ha re hopoleng hore Sechaba sa Basotho se tsebahetse ka

khotso, eo Morena Moshoeshoe a bileng a re ke khaitseli ea hae.

Kea Leboha.

Khotso Pula Nala!



